
ANAK SYARIKAT UUM TUNAI TANGGUNGJAWAB SERAH ZAKAT PERNIAGAAN RM75,000






UUM ONLINE: Uniutama Management Holdings Sdn Bhd (UMHSB) menerusi Universiti Utara
Malaysia (UUM) telah menyerahkan cek pembayaran zakat perniagaan bagi tahun 2017 dengan nilai
keseluruhan RM75,000 kepada Lembaga Zakat Negeri Kedah (LZNK) di Balai Tamu, petang tadi.

Cek zakat perniagaan itu disampaikan Naib Canselor, Prof Dato' Seri Dr Mohamed Mustafa Ishak
kepada Timbalan Ketua Pegawai Eksekutif (Operasi, Dakwah dan Kutipan), LZNK, Mohd Faisal
Mustaffa.

Pembayaran zakat perniagaan itu melibatkan anak syarikat universiti selain UMHSB sebanyak
RM10,000; Uniutama Education & Consultancy Sdn Bhd (RM50,000); Uniutama Solution Sdn Bhd
(RM10,000) dan Uniutama Property Sdn Bhd sebanyak RM5,000.

Dengan penyerahan zakat tersebut kepada LZNK, secara tidak langsung dapat membantu golongan
asnaf iaitu orang fakir, miskin dan yang layak untuk menerima bantuan di negeri Kedah.

